
"Pandan plizyè mwa, Donald Trump te sispann finansman pou Tinèl Gateway la yon 
fason ki ilegal, sa ki te mete pwojè enfrastrikti ki pi enpòtan nan peyi a an danje. Jodi a 
— apre premye viktwa nou yo nan tribinal ansanm ak plizyè konvèsasyon repete ak 
Prezidan an sou nesesite pou lajan an kontinye sikile — nou atenn yon gwo rezilta: 
Gouvènman federal la bay 98 milyon dola ki te rete pou finansman Gateway la, epi li 
bay 30 milyon dola anplis kòm ranbousman pou travay ki te deja fèt nan mwa janvye.  
  
"Apremidi sa a, Komisyon Devlopman Gateway (Gateway Development Commission) la 
pral enfòme kontraktè yo pou yo prepare yo pou reprann travay yo semèn pwochèn. 
Anpil nan 1,000 travayè sendika mwen te kanpe avèk yo yè a, ki te wè mwayen pou yo 
viv vin an danje akoz aksyon Prezidan an, pral byento retounen travay.  
  
"Mwen repete Prezidan an plizyè fwa ke lè l sible Nouyòk, n ap riposte epi nou p ap fè 
bak. Pwogrè yo jodi a enpòtan anpil, men nou bezwen sèten ke finansman Gateway la 
ap rete an plas pandan tout dire pwojè a. Gouvènman federal la gen obligasyon legal 
pou finanse Gateway la nèt, epi Nouyòk p ap aksepte anyen ki mwens pase sa."  

